
Әлки муниципаль районының коррупциягә каршы көрәш эшен координацияләү комиссиясенең чираттагы утырышы узды
   Әлки муниципаль районының коррупциягә каршы көрәш эшен координацияләү комиссиясенең чираттагы утырышы узды. Комиссия эшендә район прокуроры вазифаларын вакытлыча башкаручы Луиза Хәйруллина, Россия Эчке эшләр министрлыгының Әлки районы буенча бүлекчәсе җитәкчесе Ришат Насыйбуллин һәм чакырылган белгечләр катнашты.

Утырыш эше белән район башлыгы– комиссия рәисе Александр Никошин җитәкчелек итте.
Еллык декларация тапшыручыларның кайберләренең документларына район прокуратурасы тикшерүләр уздырган булган. Тикшерүләр барышында берничә белгечнең декларациясендә төгәл булмаган мәгълүмат бирелүе ачыкланган. Әлеге белгечләр комиссия утырышына чакырылганнар иде.
Иң еш очрый торган төгәлсезлек – декларациядә банклар счетларын күрсәтмәү. Гаепле белгечләр, ул счетларда акча юк, еллар буе хәрәкәтсез торгач, ул ябылгандыр, дип уйладык диләр. Әмма декларациядә банклардагы исәп-хисап счетларын күрсәтмәү зур хата санала. Бу турыда бит декларация тутыру вакытына кадәр үткәрелгән укуларда да еш әйтелеп килә. 
Декларациядә тагын бер еш очрый торган хата ул – еллык хезмәт хакын тулысынча күрсәтмәү.  Биредә сәбәп– бары тик, документны тутырганда, игътибар җитеп бетмәү. 
Дөрес, еллык декларация тапшырганда, җир кишәрлеге, кайбер милек күрсәтелми калган очраклар да бар иде. Алары буенча комиссия утырышында җитди сөйләшү барды. 
Тулырак: https://alki-rt.ru/news/ya%D2%A3alyiklar/alki-municipal-raionynyn-korrupciiaga-karsy-koras-esen-koordinaciialau-komissiiasenen-cirattagy-utyr

